
РАСПОРЯЖЕНИЕ БОЕРЫК 
 

№ 1434 16 октябрь 2015 ел 
 
 

Түбəн Кама муниципаль районы Башкарма комитеты җитəкчесе 
урынбасары вазыйфасын билəүгə конкурс турында

 
 «Россия Федерациясендə муниципаль хезмəт турында» 2007 елның 2 

мартындагы 25-ФЗ номерлы Федераль закон, «Муниципаль хезмəт турында 
Татарстан Республикасы кодексы» 2013 елның 25 июнендəге 50-ТРЗ номерлы 
Татарстан Республикасы Законы нигезендə, Түбəн Кама муниципаль районы 
Советының «Татарстан Республикасы «Түбəн Кама муниципаль районы» 
муниципаль берəмлегендə муниципаль хезмəтнең вакантлы муниципаль 
вазыйфасын билəүгə конкурс турында Нигезлəмəне раслау хакында» 2006 елның 13 
октябрендəге 50 номерлы карары белəн,  Түбəн Кама муниципаль районында 
муниципаль хезмəт турындагы нигезлəмəгə таянып, йөклим: 

1. Муниципаль хезмəтнең вакантлы Түбəн Кама муниципаль районы 
Башкарма комитеты җитəкчесе урынбасары вазыйфасын (алга таба – вазыйфа) 
билəүгə конкурс үткəрергə. 

Вазыйфа билəүгə конкурс үткəрү көнен 2015 елның 12 ноябренə 15:00 
сəгатьтə билгелəргə. Конкурс үткəрү урыны итеп, Түбəн Кама шəһəре, Төзүчелəр 
пр., 12 нче йорт, 108 нче кабинет адресы буенча урнашкан Советлар йорты бинасын 
билгелəргə. 

2. Расларга: 
2.1. Вазыйфа билəүгə конкурс үткəрү буенча комиссия составы (1 нче 

кушымта). 
2.2. 2 нче кушымта нигезендə вазыйфа билəүгə конкурс үткəрү шартлары. 
3. Əлеге боерыкны «Нижнекамская правда» һəм «Туган як» газеталарында 

бастырып чыгарырга, шулай ук Түбəн Кама муниципаль районының рəсми 
сайтында урнаштырырга. 

4. Əлеге боерыкның үтəлешен контрольдə тотуны үз өстемə алам. 
 
 
 
Түбəн Кама муниципаль районы 
 Башкарма комитеты җитəкчесе  
вазыйфаларын башкаручы, 
җитəкче урынбасары                                                                                  Р.М.Хөсəенов 

 Татарстан Республикасы 
 Түбəн Кама муниципаль районы 
 Башкарма комитеты җитəкчесенең  
 2015 елның 16 октябрендəге 
 1434 номерлы боерыгы белəн расланган  
 1 нче кушымта 

 
 

 
Муниципаль хезмəтнең вакантлы Түбəн Кама муниципаль районы  

Башкарма комитеты җитəкчесе урынбасары вазыйфасын билəүгə конкурс   үткəрү 
 буенча комиссия составы   

 
Камалетдинов Таһир 
Хатыйп улы 
Гарипов 
Роберт Зөфəр улы 

 

 
Шамбазова 
Гөлгенə Камил кызы 

 

 
Комиссия əгъзалары: 
Гайниева 
Рəхимə Хəмəт кызы 
Китанов 
Григорий Леонидович 

 
Умников 
Александр Витальевич 

-  комиссия рəисе, Түбəн Кама муниципаль районы Башкарма 
комитеты җитəкчесе; 
 

-  комиссия рəисе урынбасары, Түбəн Кама муниципаль 
районы Советы Аппараты җитəкчесе (килешенү буенча); 

-  комиссия секретаре, Түбəн Кама муниципаль районы 
Советының оештыру-кадрлар бүлеге җитəкчесе урынбасары 
(килешенү буенча). 

 

 
-  Түбəн Кама муниципаль районы Иҗтимагый советы 

əгъзасы; 
- - Җирле ветераннар иҗтимагый оешмасы рəисе (Түбəн Кама 

районының сугыш, хезмəт, кораллы көчлəр һəм хокук саклау 
органнары пенсионерлары); 
-  Түбəн Кама муниципаль районы Советының Хокук бүлеге 

җитəкчесе (килешенү буенча).



 
 
                                                                             
 
 
 
 

Татарстан Республикасы 
Түбəн Кама муниципаль районы 
Башкарма комитеты җитəкчесенең  
2015 елның 16 октябрендəге 
1434 номерлы боерыгы белəн   
расланган  
2 нче кушымта 

 
 

Муниципаль хезмəтнең вакантлы Түбəн Кама муниципаль районы  
Башкарма комитеты җитəкчесе урынбасары вазыйфасын билəүгə конкурс   

 үткəрү шартлары   
 

 

1. Конкурсны үткəрү датасы: 2015 елның 12 ноябре. 
2. Конкурс үткəрү вакыты: 15 сəгать 00 минут. 
3. Конкурс үткəрү урыны: Түбəн Кама шəһəре, Төзүчелəр пр., 12 нче 

йорт, 108 нче каб., тел.42-39-03. 
4.  Гаризалар һəм конкурс документлары тапшыру урыны: Түбəн Кама шəһəре, 

Төзүчелəр пр., 12 нче йорт, 108 нче кабинет адресы буенча урнашкан Советлар йорты 
бинасы, көн саен 8 дəн 17 сəгатькə кадəр (төшке аш 12 сəгатьтəн 13 сəгатькə кадəр), ял 
көннəреннəн һəм бəйрəм көннəреннəн кала. Тəкъдим ителгəн документларны кабул итү 
һəм тикшерү конкурс комиссиясе секретаре тарафыннан башкарыла.  

5. Конкурста катнашу өчен гаризалар һəм конкурс документлары 2015 елның 22 
октябреннəн 2015 елның 11 ноябренə кадəр кабул ителə.  

6. Түбəн Кама муниципаль районы Башкарма комитеты җитəкчесе урынбасары 
вазыйфасына дəгъвачыларга квалификация талəплəре: 

- эшчəнлек юнəлеше туры килə торган югары һөнəри белем булу; 
- муниципаль (дəүлəт) хезмəтенең əйдəп баручы яки өлкəн вазыйфаларында бер 

елдан да ким булмаган муниципаль (дəүлəт) хезмəт стажы яисə белгечлек буенча ике 
елдан да ким булмаган эш стажы; 

- шəхси компьютерда эшли белү күнекмəлəре. 
7. Конкурста катнашырга телəүче затлар конкурс комиссиясенə гариза бирəлəр, аңа 

түбəндəге документлар кушып бирелергə тиеш: 
- үз кулы белəн тутырылган һəм имзаланган анкета, 4 х 6 фотография, 

автобиография;  
- паспорт яки аны алыштыручы документның ксерокопиясе; 
- ИНН ксерокопиясе; 
- иминият пенсия таныклыгының ксерокопиясе; 
- кирəкле һөнəри белем, эш стажы һəм квалификацияне раслаучы документлар;  
- һөнəри белем турында, шулай ук гражданның телəге буенча өстəмə һөнəри белем 

бирү турында, нотариаль яки эш (хезмəт) урыны буенча кадрлар хезмəте тарафыннан 
расланган гыйльми дəрəҗə, гыйльми исем бирү турында документлар күчермəлəре; 



 

- нотариаль яки эш (хезмəт) урыны буенча кадрлар хезмəте тарафыннан 
расланган гражданның хезмəт эшчəнлеген раслаучы хезмəт кенəгəсе һəм башка 
документлар күчермəлəре;  

- 2014 елның 1 гыйнварыннан 2014 елның 31 декабренə кадəрге чорда 
салым салу объекты булып торган керемнəр һəм милек хокукында үзенеке 
булган мөлкəт турында белешмəлəр; 

- муниципаль хезмəткə керүгə комачаулый торган авыру булмау турында 
медицина учреждениесе бəялəмəсе. 

8. Гариза биргəн затка, исемлекне һəм аларны алу датасын күрсəтеп, 
документларны кабул итү турында раслама бирелə.         

9. Гражданин вакантлы вазыйфаның квалификация талəплəренə туры 
килмəүгə, шулай ук белəн муниципаль хезмəткə керү һəм аны узу өчен 
муниципаль хезмəт турында законнарда билгелəнгəн чиклəүлəргə бəйле 
рəвештə, конкурста катнашуга кертелми.  

Вакантлы вазыйфаны билəүгə конкурста катнашудан баш тарткан 
очракта, граждан əлеге карарга законнарда билгелəнгəн тəртиптə шикаять 
бирергə хокуклы.  

Вакантлы вазыйфаны билəүгə конкурста катнашучы телəсə кайсы 
вакытта гаризасын кире алырга хокуклы. 

10. Тəкъдим ителгəн документларны кабул итү һəм тикшерү конкурс комиссиясе 
сəркатибе тарафыннан башкарыла. 

11. Документларны вакытында тапшырмау, аларны тулы күлəмдə 
тапшырмау яки рəсмилəштерү кагыйдəлəрен бозып тапшыру гражданнан 
аларны кабул итүдəн баш тарту өчен нигез булып тора. 

 


